
				এই পাতাটির মুদ্রণ সংশোধন করা প্রয়োজন। 
नव७ांचांद्र ब्रांसद९e । R ( )
হৃদয় সমাজ সংস্কারক বলিয়াও “তাহার যথেষ্ট সুখ্যাতি আছে। দয়ার সাগর বিদ্যাসাগর। প্ৰবৰ্ত্তিত নিয়মে তিনি একবার স্বসমাজে বাল-বিধবাবিবাহ প্ৰচলন করিবার চেষ্টা করিয়াছিলেন ; কিন্তু সামাজিকগণের সহানুভূতি ও সাহায্য না পাওয়ায় রাজা বাহাদুর তাহাতে কৃতকাৰ্য্য হইতে পারেন নাই ।
গত তিন বৎসর ধরিয়া দেশীয় কৃষিশিল্প ও বাণিজ্য রক্ষা ও উন্নতিকল্পে ভারতব্যাপী যে স্বদেশী আন্দোলন উপস্থিত হইয়াছে আমরা তাহাতেও রাজা বাহাদুরকে অগ্ৰণী দেখিতে পাই। তিনি তঁহারই অন্যতম বন্ধু কবিবর রবীন্দ্ৰনাথ প্ৰভৃতির সহিত মিলিত হইয়া কুষ্টিয়ায় সুতার কল স্থাপন করিতে উদ্যোগী হইয়াছেন।
রাজা বাহাদুর একজন প্ৰসিদ্ধ শিকারী। আবার শিকারী প্ৰমথ, ভূষণই খুলনা দৌলতপুর কলেজের কাৰ্য্যনিৰ্বাহক সমিতির সভাপতি। আজকালকার দিনে জমীদার শ্রেণীর মধ্যে একাধারে এতগুলি গুণের সমাবেশ বিরল। ভগবানের নিকট প্রার্থনা করি, রাজা প্ৰথমভূষণ সুশাসনগুণে প্ৰকৃতিরঞ্জন করিয়া ‘রাজা” নামের সার্থকতা সম্পাদন করিতে
সমর্থ হউন ।
শ্ৰীঅশ্বিনীকুমার সেন । ,

